

































































D'GEMENG

Sénger, als Cellist, an haaptséchlech
awer als Klarinettist, an am Niewefach
natierlech Piano, well an der
Musiksschull misst ee jo awer och
kénne Piangﬂlfjimpere, gelt?

Hutt Dir ni selwer am
Conservatoire Stonne ginn ?

Nee, de Josy Hamer wollt zwar émmer
hunn, datt ech giff an de Conservatoire
kommen, mee ech konnt dat deemols
net maache wéint der Dikricher Musik, -
ech konnt déi net am Stach loossen, an
och wéint ménger Mamm. Dat war esou
. ech sinn am Fong an d'Musiksschull
komm duerch de Josy Hamer, wéi

hien hei Dirigent war, vun 1955 un.
Dee Mann huet eng kolossal Aarbecht
geleest, an et gouf him herno zevill,

an dunn huet hie missten een hunn,
deen hien entlaast. Fir e praktescht
Beispill ze ginn : dee Mann, deen ass
dann um 5 Auer komm, énnerwee
huet en e puer Kichelcher geess an

aus enger Thermosflasch huet en eng
Schlupp Kaffi gedronk, dann huet en
hei eng Stonn Solfege gehal mat e
puer Schiler, an um véirel fir 8 huet en
awer scho missen rém am Radio sénn,
well RTL déi Zait owes e Concert hat.
An dat gouf deem Mann op d’'Dauer
zevill, da war hie méindes, dénsdes,
donnesdes, freides a samsdes hei,

ech weess net méi mat Sécherheet
déi genau Zéiten, mee samsdes de
ganze Métteg war en hei. Dat gung da
samsdes méttes vun 1 bis owes 10,

11 Auer, jo, dat gouf zevill. An duerfir
sinn ech mol erakomm, als Chargé de
Cours Numero 3. De Professer Paul
Mousel, hie war deemols de Gérant
vun deem Ganzen, an de Molitor's

Ben, den Har Direkter Molitor, dee

war du Scheffe vun der Musiksschull,
an den Alphonse Greisch, dee war
Buergermeester. Wéi de Josy Hamer
mech proposéiert huet, de Molitor's Ben
war och d'accord domadder, an d'ganz
Kommissioun, mee just den Alphonse
Greisch huet eng Schwieregkeet
gesinn, well ech jo geléierte Sculpteur
war a beim Heintz-Walch geléiert hat,
du sot deen dann: « Mir waerten eis
Kanner och bei e Schréiner schécken !
Dat ass dann esou gaang, datt ech

am Fong geholl mat deene Schiler
ugefaangen hunn, déi de Josy Hamer
zevill hat, Klarinetteschuler an direkt

en 1. Jar Solfege an en 2. Jar Solfége.
Deen éischte Schiiler, deen ech
iwwerhaapt hat, privat awer, dat war de
Regenwettesch Roby, fréiere Gargon de
salle aus dem Kolléisch. De Josy Hamer

ass dunn op mech opmierksam ginn,
well de Regenwetter déi aner regelrecht
ausgestach huet. Sonndes méttes

hunn ech mat deem eng, zwou Stonne
geprouft, dat huet eppes ausgemaach.

Weini war dat lo gend, déi éischt
Couren, watfir e Joer ?

Waart mol, lo muss ech awer nodenken
... 'B8 7 Jo, 1958/59 | Do hunn ech dann
ugefaange mat e puer Pianosschller,

an dann haaptsachlech Klarinetten a
Solfege, 1. an 2. Jar Solfege. Dat gung
sou eng Rei vu Jaren, dat huet sech
gesteigert. No drai Jar hat ech e volle
Kader an der Musiksschull, 22 Stonnen

I Dunn hunn ech missen um Handwierk
ophalen, offiziell. Ech hunn deemols bei
Simon-Kaiser geschafft, mee et ass mer
zevill ginn. Dobéi hunn ech awer nach
de Bettendorfer Gesangverain dirigéiert
an d'Schierener Musik an d'Fielser
Musik. An der Fiels an och zu Schieren
hat ech deemols Succés — an och mam
Bettendorfer Gesank. Zu Waasserbélleg
war e Concours, do huet dann déi Fielser
Musik, 't ass eng vun deenen eelsten hei
am Land, en éischte « prix ascendant »
gemaach, 4 Jar nodeems ech se 1959
iwwerholl hat. Ech erénnere mech nach
gutt, wéi mer an der Fiels d'Strooss
erofkoumen: dem Prasident René Ginter
stungen d'Tréinen an den An ...

Weéini ass eigentlech de Josy
Hamer Direkter vum Stater
Conservatoire ginn ?

Dat muss ‘65 gewiescht sénn. Also,

et war esou : dem Josy Hamer gouf et
well mat senge séllechen Aktivitéiten
zevill, an hien huet net mat neien
Aufgaben spekuléiert. Mee am Stater
Consevatoire goufen et deemols
schwéier Ausernanersetzungen, fir en
Direkter ze fannen. Den Abbé Dr mus.
Jean-Pierre Schmit huet den Interim
gemaach. Wéi ech bei der Madame
Suzanne Hoffmann wor, huet si mech
gefrot : « Théo, du kenns dach den
Hamer gutt, schwetz deem mol !» Si
hunn deemols wahnsinnig gesicht no
engem valable Kandidat, no engem
sérieusen, an dunn hunn ech dem
Hamesch Josy dat gesot. « O, ech hunn
dér Saache bis iwwer d’Ouren | », sot
hien, hie war namlech och nach Kandidat
fir d'Militdrmusik gewiescht an e béssen
enttauscht, datt en déi Plaz net kritt hat,
mee de Josy Hamer huet sech déi Saach
duerch de Kapp goe gelooss, an hien
huet du en Interview beim Haer Dr Jean-
Pierre Schmit kritt, an de Jean-Pierre

Schmit huet hien interviewt iwwer den
Orchester, an do wosst hien in rauhen
Mengen ze erzielen, an hien huet och
dunn d'Plaz kritt.

Huet hien dunn d’Direktioun vun
der Dikricher Musik opginn ?

Jo, datt gouf em dunn zevill.

Et war also och 1965, wou Dir
d’Direktioun vun der Dikricher
Stadmusik iwwerholl hutt ? War dat
och dee Moment, wou Der Chargé
de direction vun der Musiksschoul
gi sitt ?

Nee, nee, also dat ass sou, datt den
Har Mousel mech gefrot huet, e fénneft

* Jar Solfege ze ginn. Ech war net vun

der Matiere, mee d’'Madame Hoffmann
huet sech rém dra geknéit : ,,Ech
héllefen dir, du muss dat maachen”,

an dunn hunn ech dann d'Theorie an
d’'Dictée mat hinne gemaach, a wann
en Accompagnement war, dann ass den
Har Mousel komm, dann huet hie mer
gehollef. Hannerno war ech awer als
Pianist well sou wait, no e puer Jar, datt
ech et konnt selwer maachen.

Wéi de Mousel's Paul opgehalen

huet, hunn ech d'Gérance vun der
Musiksschull iwwerholl. Mir waren
dee Moment zu dréi, véier, an dat huet
sech dann du gesteigert. Ech hunn

do d’'Dikricher Musik dirigéiert, meng
22 Stonnen an der Musiksschull, plus
d'Gérance ... dat huet sech gesteigert
a gesteigert, herno hate mirop 7, 8
verschidde Filialen Couren. Ech hat kee
Sekretédr, ech hunn alles missen eleng
maachen. Dat ass bis nuets 12 Auer
gaangen, keng Vakanz!

Dir waart jo awer och nach Dirigent
vum Bouwechouer?

D’Petits Chanteurs haten do ee Moment
keen Dirigent, an du sinn ech dann
agesprongen. Dat gung da méttes

vu véirel op 1 bis 2 Petits-Chanteurs-
Prouf, dénsdes an donnesdes, dann
uschléissend b Stonne Solfége, no enger
Paus vun enger Stonn oder zwou si mer
da rém mat der Musik weidergefuer.

Ech weess aus deene Gespréicher,
déi mer well zesumme gefouert
hunn, datt kaum een d’Geschicht
vun dem Musiksenseignement a
vun de Musiks- a Gesangveréiner
zu Dikrich an Emgéigend esou gutt
kennt wéi Dir. Kénnt Der vidicht

nach kuerz drop zréckkommen,

wéi Dikrich eigentlech zu senger
Musiksschoul koum, a watfir eng
Roll d"Verdiner dobéi gespillt hunn ?
Bon, Dir hutt eis well schons eng
Rei Saachen doriwwer erzielt,
besonnesch fir d’Zait nom Krich.
Wat war virdrun 7

Majo, dat ass ugaangen, am Fong
geholl, 1913 mam Eugene Klein, awer
déi éischt Débuten, déi si gemaach ginn
1893. Du war de Schullmeester Pierre
Olinger, de Grénner vum Cécilieverain,
deen huet séng Sanger forméiert mat
Geienunterricht. Déi Zait war et jo
Ublech, datt d’Schullmeesteren hu misse
Gei spillen. 'T ass esou, den Eugéne
Klein war en Areler, an 1913 huet seng
Mamm hien op Dikrich geschéckt, well
s0ss hétt hie misse mat de Belsch an
den 1. Weltkrich zéien. Den Eugene
Klein war geléierten Geiist, Pianist an
Organist, hien hat zu Léck Gei geléiert
beim Eugeéne Isaie, dat ass ee vun
deene gréisste belsche Musiker. De
Conservatoire zu Léck, dee steet jo op
der Place Eugéne Isaie, an den Eugene
Klein huet hei zu Dikrich seng Débute
gemaach als Organist a Solfégiste, an
och an der Gei an um Piano. Déi éischt
Couren, déi hie ginn huet, dat war am
Wirtgensschlass, am ieweschten Deel,
also am Ale Stadhaus, wann een d'Trap
ausgeet, de Sall rechts vum éischte
Pallier. Do huet hie seng Solfégecouren
a seng Pianoscouren a seng Geiecouren
eémmer gehalen. Dat heescht, dat war en
Einmannbetrib, an et goufe Kollektivcoure
fir d'Geien, wat jo och net ideal ass. Den
Eugene Klein war Organist, Chef vun der
Musiksschull, Dirigent vum Séngerbond,
dobéi war e Wiirt, an en ass nach an
d'Primérschull Musiksunterricht hale
gaangen, an huet niewebéi och nach
Privatstonne ginn, dat alles zesumme
gouf dann eng valabel Pai | E war bei
Schaack-Diederich abestued, dat ass wou
de jetzige «Vieux Diekirch » ass, do war
d'Tubaksspénnerei Schaack-Diederict®
Dem Eugene Klein séng Fra, dat war
Schaacke Philippine. Den Eugéne Klein
guff herno krank, wat et war, weess ech
net richteg, ech weess nach just, datt
herno no der Mass mures - deemols
waren nach dréi Masse moies - da sinn
se op eng Terrasse gaangen, dann huet
en do eng Klengegkeet zou sech geholl,
dat war dat Eenzegt, wat en nach konnt
zou sech huelen. Sai Successeur, dat war
dunn den Edy Noél.

Den Eugéne Klein hat 3 Meedercher.
Dat eelst war d’Suzette, dat war mam

Tony Noesen bestued, dee vun den
Daitschen erschoss gouf, dat zweet ass
d'Maria Klein, dat war bestued mam
Bormann’s Néckelchen, Sousdirekter
vun der Brauerei, dat jéngst, dat war
d'Renée Klein, dat war mam Joé Fischer
bestued. Iwwer de Joé Fischer kénnt
een nach stonnelaang débattéieren.

De Joé Fischer war désertéiert, en

huet awer missen zu Eech an der Klinik
mam Blinddarm operéiert ginn, an
d'Preisen haten d’Zémmeren ronderém
de Korridor besat, mee wéi de Joé rém

-eenegermoossen zou sech war, huet

hien d'Leindicher unenee gestréckt

an ass zur Uelzechtssait fortkomm.
Duerno blouf hie verstoppt. Ech weess
nach just, datt d'Renée eng Kéier gesot
huet « en ass ganz no », sou datt ech
unhuelen, datt en iergendwéi bei Kleins
am « Vieux Diekirch », verstoppt war, si
hate jo Bistro an Tubaksspénnerei do ...

Den Edy Noél, dat war dat
Gewéssenhaftst, wat d'Dikricher
Musiksschull jeemols hat. Also am
Krich, am ale Klouster, lénks war jo
dem Edy Noél sai Sall a rechts dem Har
Schirtz sai Sall. De Jean Schirtz huet
Gei ginn a Solfege, och e bésse Piano,
wahrscheinlech net offiziell an der
Musiksschull, privat éischter, an den Edy
Noél war do als Pianist an als Organist.
An dat gung du préachteg bis 1944, bis
datt d’Amerikaner kummen. Den Edy
Noél huet no der Rundstedtoffensiv
missen an d’'Stad zéien, hien hat zu
Dikrich keng Existenz méi, an den Har
Schirtz huet rém bei Null ugefaangen.
Fir d'Dikricher Musik war dat net
einfach. Mir hunn du geprouft an der
Meederchersschull, duerfir hu mer
missen 93 Trepplécken ropgoe fir an
de Musikssall ze kommen ! An der
Musiksschull, do war dee Moment

jo guer naischt, do hu mir eis dann
ageschriwwen beim Har Schirtz an
d'Musik, an do krute mir eis éischt
Solfégecouren hei am ale Kolléisch,
ongeféier do, wou lo d'Haaptentrée
ass, do war dem Schirtz sai Sall. Hie
war ndmlech och Musiksprof hei am
Koliéisch. Do krute mir déi éischt
Débuten nom Krich. Weéi d’grouss Kiirch
dunn e bésse restauréiert war — mir
hate keng Uergel, ndischt, mir haten
en Harmonium do stoen — du kumm
den Aloyse Kowalski, deen hat den
Har Alphonse Greisch nach dohinner
gesat. Hie war méi Pianist/Akkordeonist.
D'Musiksschull hat deemols 30 bis 40
Akkordeonsen, an si hurin Auditioune
ginn mam Akkordeon, an dat ass
awer vu ville Leit, déi den Akkordeon

als « instrument vraiment populaire »
ugesinn hunn, net gutt opgeholl ginn.
D'Musiksschull hat e gudde Numm a
sollt keng Akkordeonsschull ginn | Weéi
déi grouss Kiirch du restauréiert guff, du
guff eis Uergel och gefléckt, restauréiert,
an du kumm dann 1951 de Jos Kinzé.
De Kinzé huet dunn och Couren an der
Musiksschull iwwerholl.

Mir haten deemols eng Krisis an der
Musik, well de Jean Schirtz och krank
war, an de Josy Hamer ass dunn
eropkomm, 1955. Mir haten e Sall

an der aler Hotelschull amenagéiert
kritt mat extrae Schallschluckplacken,
ech mengen, de Plafong hat deemols
bal 30.000 Frang kascht an et war e
Schlag an d'Waasser! Deemols huet
d'Dikricher Musik eng regelrecht
Renaissance erlieft, an den Hamer och,
als Geiist war dee genial, an déi Zait
ass jo eise Symphonieorchester nach
am Rahme vun der Dikricher Musik
gelaf. D'Dikricher Musik hat eng Section
symphonique an eng Baurekapeil. Wéi
ech d'Musik iwwerholl hunn, hu mir
de Symphonieorchester ofgetrueden
un d’Musiksschull, dat war 1965/66.
Ech hunn d'Musik bis Métt 70er Joren
dirigéiert, an duerno nach eng Zaitchen
d'Junioren.

Ech wollt awer nach e Wuert zum
Symphonieorchester soen. Den

Eugene Klein, deen hat jo am Fong
d'Débuten gemaach 1913, dat iwwerholl
vu Stréicher, wat de Pierre Olinger
hannerlooss hat. Doraus ass d'Dikricher
Musiksschull entstanen. Den Orchester
huet virum Krich énnert der Leedung
vum Eugeéne Klein gespillt énnert dem
Titel « PRO ARTE », dat gung och sou
laang gutt, bis den Eugéne Klein et net
méi konnt maachen, well e krank gouf.
Dunn huet d'Philharmonie dat iwwerholl
mat hirer Section symphonique.
Allerdéngs hu si anstatt Cello mat
Saxophon Tenor gespillt, anstatt Bassgei
hu si Saxophon Baryton geholl, dat

war e wirdegen Ersatz, mee reng
symphonesch ass dat falsch. Ech hunn
deemols wéint dem Orchester mech un
den Cello ginn.

Wou gesitt Dir no Arer laanger
Erfarung Liichtblécker am
musikalesche Liewen hei zu
Létzebuerg a wou ging-et
Arer Meenung no déi gréisste
Problemer?

Jo, Nowuessproblemer, den
enseignement musical vun 1900 a dee

